
Ezersisiu Naval Konjunta entre EUA-Timor-Leste; Vizita Ró Naval 
EUA USS Kidd no Contra-almirante Cynthia Thebaud mai  

Timor-Leste  
 

Ró Naval USS Kidd, hamutuk ho 
marineiru nain 300 sei halo vizita Dili 
iha fulan Febreiro 21–27. Durante iha 
Dili, tripulantes husi USS Kidd, sei 
hala’o ezersisiu CARAT(Cooperation 
Afloat Readiness and Training) ho 
mariñeiru no forsa naval F-FDTL iha 
USS Kidd leten no mós iha Portu 
Hera. Ezersísiu CARAT mak parte 
husi série ezersísiu marítimu bilateral 
ne’ebé hala’o kada tinan, entre forsa 
Naval Estadus Unidus no nia 
parseiru integral forsa armada sira 
iha Ázia inklui husi Bangladesh, 

Brunei, Kamboja, Indonézia, Malázia, Filipina, Singapura, Tailándia, no Timor-Leste. 
Nudaar atividade ne’ebé hala’o ona durante tinan barak nia laran iha Ázia, CARAT 
suporta forsa mariñas EUA no forsa mariñas rejional atu servisu hamutuk hodi 
levanta prioridade seguransa marítima ne’ebé sai hanesan preukupasaun komun liu 
husi durante hala’o eventu ezersisiu hamutuk no troka asuntu sira ne’ebé relevante. 
Vizita USS Kidd mai Timor-Leste ne’e sei hametin liu tan relasaun bilateral liu husi 
koperasaun militar no hanesan interkambiu husi marineiru ba marineiru, no ema ba 
ema. Ezersisiu ida ne’e nudaar aspeitu ida husi relasaun parseria permanente ne’ebé 
iha entre Estadus Unidus no Timor-Leste ne’ebé inklui atividade sira hanesan vizita 
ba portu, vizita husi líderes militar senior EUA nian, no asaun projetu sívika sira 
ne’ebé realiza husi forsa Naval EUA Seabees iha Timor-Leste desde 2009.  
 
Mariñeiru Amerikanu sira ne’e mós sei partisipa iha eventu komunitáriu sira iha 
Fundasaun Ahisaun, no Dili Institute of Technology nomós sei uza oportunidade ida 

ne’e atu vizita no haree Dili.  Tuir planu Marineiru EUA sira ne’e sei vizita mós Muzeu 
da Rezistencia no Muzeu CAVR.  
 

USS Kidd hanaran tuir Contra-almirante Isaac C. Kidd ne’ebé lakon nia vida iha USS 
Arizona durante ataka husi Japaun iha Pearl Harbor. Contra-almirante Kidd mak 
Contra-almirante primeiru Estadus Unidus (EUA) nian ne’ebe lakon nia vida durante 
Guerra Mundial II, no nudaar membru Forsa Naval EUA primeiru ne’ebé lakon vida 
durante funu hasoru inimigu rai liur. Iha 2012 USS Kidd salva ró peska ho naran Al 
Molai ho bandeira Iraniano no nia membru 13, husi pirata Somália sira ne’ebé detein 
ema na’in 13 ne’e liu loron 40 ona. Durante atuasaun, USS Kidd konsege kaptura 
pirata na’in 15.  

Saida  : Vizita USS Kidd mai Dili – Marineiru EUA nain 300 Estadus Unidus 
  atu Hala’o Ezersisiu CARAT  

 

Bainhira  : Ró sei to’o mai iha Sesta-feira loro-kraik, 21 Febreiru no 
                        fila 27 Febreiru, 2014 .  
 

Iha Ne’ebé  : Ponte-kais, kosta Dili   
 
 

**Ajenda detalla ba oportunidade media nian sei distribui iha Sesta Loro-kraik 21 
Febreiru, 2014   

 

 


